	UNIT 1
	KEDUDUKAN


	SUB TAJUK:

1.1 : Objektif

1.2 : Rujukan Grid
1.1.1 Rujukan Grid 4 Angka

1.1.2 Rujukan Grid 6 Angka
1.3 : Ketinggian

1.4 : Kontur Dan Keratan Rentas

1.5 : Rumusan


	1.1
	OBJEKTIF


Pada akhir unit ini, anda dapat:
· Mengenalpasti kedudukan Garisan Timuran dan Garisan Utaraan berasaskan peta topografi 

· Menyatakan Rujukan Grid 4 angka dan 6 angka berasaskan ciri-ciri geografi yang diberikan 

· Menamakan ciri-ciri geografi berasaskan Rujukan Grid 4 angka dan 6 angka 

· Menunjuk cara penggunaan Rujukan Grid 4 angka dan 6 angka berasaskan ciri-ciri geografi yang diberi 

· Membandingkan dan membezakan penggunaan Rujukan Grid 4 angka dan 6 angka 

· Menyatakan cara mengenal ketinggian dalam peta lakar yang berasaskan peta topografi 

· Menentukan ketinggian dalam peta lakar yang berasaskan peta topografi 

· Membandingkan dan membezakan simbol-simbol ketinggian dalam peta lakar yang berasaskan peta topografi 

· Mengira ketinggian berpandukan selang kontur dalam peta lakar yang berasaskan peta topografi 

· Menamakan ciri-ciri bentuk muka bumi berdasarkan garisan kontur 

· Melukis keratan rentas berdasarkan garisan kontur yang diberi 

· Menjelaskan ciri-ciri bentuk muka bumi berdasarkan keratan rentas yang dilukis 

	1.2
	RUJUKAN GRID


· Garisan grid digunakan bagi menunujukkan kedudukan sesuatu tempat di atas peta topografi. Garisan grid yang dilukis melintang dinamakan garisan utaraan dan garisan grid yang dilukis secara menegak dinamakan garisan timuran.

· Kedudukan sesuatu tempat di atas peta topografi dapat ditentukan dengan menggunakan rujukan grid. Rujukan grid merupakan titik persilangan antara garisan timuran dan utaraan. 
· Terdapat dua jenis rujukan grid :

· Rujukan grid 4 Angka – digunakan bagi menunjukkan objek di dalam sesuatu persegi grid.

· Rujukan grid 6 angka – Digunakan bagi menunjukkan kedudukan sesuatu ciri geografi dengan lebih tepat.

	1.3
	KETINGGIAN


Ketinggian sesuatu tempat dapat dinyatakan dengan menggunakan pelbagai kaedah seperti warna, simbol dan garisan. 

1. Warna
· Kaedah ini digunakan pada peta atlas.

· Warna berbeza digunakan bagi menunjukkan perbezaan ketinggian.

· Ton warna juga digunakan bagi menunjukkan ketinggian. Ton yang gelap mewakili kawasan tanah tinggi seperti warna coklat dan ungu. Coklat dan ungu untuk menunjukkan bukit atau gunung.
· Manakala  ton yang semakin cerah bagi kawasan rendah seperti warna biru menunjukkan laut, sungai, tasik. Manakala warna hijau menunjukkan kawasan tanah pamah.
2. Simbol
· Antara jenis simbol yang digunakan ialah:

	Tanda Tinggi
Menunjukkan poin dan lokasi ketinggian sesuatu tempat.

	Tanda Aras
Menunjukkan pion dan lokasi ketinggian sesuatu tempat dengan lebih tepat seperti ketinggian jalan raya dan jalan keretapi.

	Stesen Trigonometri
Menunjukkan ketinggian sesuatu tempat, biasanya puncak gunung atau bukit.

	1.4
	KONTUR DAN KERATAN RENTAS


· Kontur adalah kaedah yang lebih tepat bagi menentukan ketinggian dan  menggambarkan bentuk bumi sesuatu kawasan dalam peta topo.

· Selang kontur adalah jarak antara 2 kontur. Selang kontur adalah sama. Contohnya 10m, 15m, 50m atau 100m.

· Garisan kontur juga digunakan bagi menunjukkan bentuk muka bumi sesuatu kawasan dengan menggunakan teknik keratan rentas. 

· Jenis-jenis cerun seperti cerun curam, landai dan bertangga dapat dilihat dengan jelas melalui keratan rentas.

	1.5
	RUMUSAN

	UNIT 2
	ARAH


	SUB TAJUK:

2.1 : Objektif

2.2 : Pengenalan

2.3 : Bearing Sudutan / Azimut

2.4 : Bearing Sukuan

2.5 : Rumusan


	2.1
	OBJEKTIF


Dalam unit ini anda akan dapat:
· Mengukur bearing sesuatu tempat dengan menggunakan jangka sudut di atas peta lakar berasaskan peta topografi. 

	2.2
	PENGENALAN


· Arah merujuk kepada kedudukan sesuatu tempat dari satu tempat yang lain.

· Arah dapat ditunjukkan dengan menggunakan arah mata angin. Arah yang menjadi rujukan utama ialah utara. 
· Terdapat 3 jenis utara :
1. Utara Magnet - Utara Magnet merujuk kepada utara yang  
                                  ditunjukkan oleh jarum kompas.
2. Utara Benar 
 - Utara Benar ialah ialah kutub utara.
3. Utara Grid
 - Utara Grid ialah utara yang yang selari dengan  
                                  garisan grid timuran peta topografi.
	2.3
	BEARING SUDUTAN / AZIMUT


· Arah sesuatu tempat boleh dinyatakan dengan bearing.

· Bearing sesuatu objek / tempat dinyatakan dalam nilai sudut atau darjah (°).

· Bearing yang biasa digunakan ialah bearing sudutan atau bearing azimut.

· Bearing sudutan diukur dari arah utara mengikut arah pusingan jam dalam satu bulatan penuh. Ia diberi nilai 0° hingga 360°.

	2.4
	BEARING SUKUAN


· Bearing sukuan pula diukur dari arah utara atau selatan ke arah timur atau barat mengikut sukuan 90°. Nilai bearing sukuan ialah dari 0° hingga 90°

· Sudut diukur pada 4 sukuan.

1. Jika sudut berada di Sukuan 1 ukuran sudut bermula 0° Utara hingga 90° Timur.

2. Jika sudut berada di Sukuan 2 ukuran sudut bermula dari 0° Selatan hingga 90° Timur

3. Jika sudut berada di Sukuan 3 ukuran sudut bermula dari 0° Selatan hingga 90° Barat

4. Jika sudut berada di Sukuan 4 ukuran sudut bermula dari 0° Utara hingga 90° Barat

	2.5
	RUMUSAN

	UNIT 3
	SKALA


	SUB TAJUK:

3.1 : Objektif

3.2 : Skala

3.3 : Jarak

3.4 : Keluasan

3.5 : Rumusan


	3.1
	OBJEKTIF


Dalam bab ini anda akan dapat:
· Menyatakan jenis-jenis skala, iaitu skala lurus, skala penyata, dan skala pecahan wakilan. 

· Mengukur jarak dengan menggunakan skala. 

· Mengira keluasan kawasan sekata berdasarkan skala peta. 

· Menukar dan menghubungkaitkan setiap skala, iaitu skala lurus, skala penyata, dan skala pecahan wakilan. 

	3.2
	SKALA


· Skala ialah nisbah antara jarak yang dilukis dalam peta dengan jarak sebenar di atas permukaan bumi. 

· Skala membolehkan saiz kawasan tertentu dikecilkan supaya dapat dilukis pada peta. 

· Terdapat tiga jenis skala yang biasa digunakan dalam peta, iaitu skala lurus, skala penyata dan pecahan wakilan. 

1. Skala Lurus

· Terdiri daripada satu garisan lurus yang dibahagikan kepada beberapa bahagian yang sama jaraknya. 

· Terdapat dua jenis iaitu skala lurus mudah dan skala lurus penuh. 
	Skala Lurus Mudah
	Skala Lurus Penuh

	Keterangan

· Terdiri daripada satu garisan lurus yang dibahagikan kepada beberapa pecahan. 

· Setiap pecahan di atas garisan lurus mewakili jarak di atas peta. 

· Nombor di atas setiap pecahan mewakili jarak di atas permukaan bumi. 

· Skala lurus mudah pada rajah di atas ialah 1 cm mewakili 1 km.
	Keterangan

· Menunjukkan pecahan yang lebih lengkap dan jelas. 

· Berdasarkan rajah di atas, skala yang ditunjukkan ialah 2 cm mewakili l km. 

· Di sebelah kiri nombor 0 terdapat pecahan yang lebih kecil untuk mengukur jarak yang lebih kecil.


2. Skala Penyata 

· Merupakan skala yang dinyatakan dalam bentuk penyataan atau perkataan. 

· Contoh: 

· Skala penyata (a) di atas bermakna ukuran1 cm dalam  peta mewakili jarak 1 km di atas permukaan bumi. 

· Skala penyata (b) pula bermakna ukuran 1 cm dalam peta mewakili jarak 500 meter di atas permukaan bumi. 
· Skala penyata (c) pula bermakna ukuran 1 cm dalam peta mewakili jarak 100 meter di atas permukaan bumi. 
3. Skala Pecahan Wakilan 

· Merupakan skala yang dinyatakan dalam bentuk pecahan atau nisbah. 

Contoh: 

· Skala (a) di atas bermakna 1 cm dalam peta mewakili 50 000 cm atau 0.5 km di atas permukaan bumi. 

· Skala (b) di atas pula bermakna 1 cm dalam peta mewakili 100 000 cm atau 1 km di atas permukaan bumi. 
· Skala (b) di atas pula bermakna 1 cm dalam peta mewakili 200 000 cm atau 2 km di atas permukaan bumi. 

Cara Menukar Skala
· Skala lurus, skala penyata dan pecahan wakilan adalah saling berkaitan antara satu sama lain. 

· Setiap jenis skala itu boleh ditukar kepada jenis skala yang lain dengan mudah. 

· Contohnya skala lurus dapat ditukar kepada skala penyata atau pecahan wakilan dan sebaliknya.
	Skala Lurus
	Skala Penyata
	Pecahan wakilan

	[image: image9.jpg]




	1 cm mewakili 1 km
	1 : 100 000


	3.3
	JARAK


· Jarak ialah jauh di antara dua tempat. 

· Jarak dapat dibahagikan kepada dua jenis, iaitu jarak mutlak dan jarak relatif. 

· Jarak mutlak antara dua tempat dapat diukur dalam unit sentimeter, meter, dan kilometer. 

· Manakala jarak relatif pula diukur dari segi kos dan masa. 

· Jarak dalam peta dapat diukur dengan menggunakan skala lurus, skala penyata, dan pecahan wakilan. 

· Pembaris, jangka tolok atau jalur kertas dapat digunakan untuk mengukur jarak lurus. 

· Benang dan jalur kertas pula digunakan untuk mengukur jarak melengkung. 

	3.4
	KELUASAN


· Luas sesuatu kawasan dalam peta topografi boleh dianggarkan dengan merujuk kepada persegi grid. 

· Keluasan permukaan bumi yang diwakili oleh setiap persegi grid bergantung kepada skala peta tersebut.  

Misalnya:  
	Skala peta ialah  
1 : 50 000 atau 1 cm bersamaan 0.5 km.  

Oleh itu, 
luas satu persegi grid = 0.5 x 0.5 
                                   = 0.25 km persegi 


· Langkah-langkah menganggarkan luas kawasan. 

Langkah 1 

· Tentukan kawasan yang hendak diukur keluasannya. 

· Misalnya kawasan tanaman padi, getah, paya, tasik dan sebagainya. 

Langkah 2 

· Sediakan pemidang grid di atas kertas surih. 

Langkah 3 

· Letakkan pemidang grid di atas kawasan yang hendak diukur. 

Langkah 4 

· Kira dan jumlahkan segiempat-segiempat yang merangkumi kawasan yang hendak diukur. 

	3.5
	RUMUSAN

	UNIT 4
	GRAF, CARTA DAN RAJAH


	SUB TAJUK:

4.1 : Objektif

4.2 : Kaedah Menyunsun Data Maklumat

4.3 : Graf Bar Majmuk

4.4 : Graf Gabungan

4.5 : Carta Pai

4.6 : Rajah Aliran

4.3 : Rumusan


	4.1
	OBJEKTIF


Dalam unit ini anda akan dapat:
· Menyusun maklumat dan data dalam bentuk jadual. 

· Melukis dan melengkapkan graf bar majmuk, graf gabungan, carta pai dan rajah aliran. 

· Membaca graf bar majmuk, graf gabungan, carta pai dan rajah aliran. 

· Mentafsir dan merumus graf bar majmuk, graf gabungan, carta pai dan rajah aliran. 

	4.2
	KAEDAH MENYUNSUN DATA MAKLUMAT


· Jadual merupakan maklumat yang telah disusun dalam bentukyang kemas, ringkas dan mudah difahami. 

· Jadual digunakan sebagai panduan untuk melukis graf dan carta. 

· Contoh : 
Perhatikan maklumat yang diberikan dalam perenggan dibawah tentang perubahan jumlah penduduk Malaysia mengikut kumpulan umur dari tahun 1998 hingga 2002.

· Maklumat yang diberi di atas dapat diringkas dan dipermudahkan dengan menggunakan Jadual di bawah. 
	Kumpulan Umur
	Jumlah penduduk (juta orang)

	
	1998
	1999
	2000
	2001
	2002

	0 -14 tahun
	7.5
	7.6
	7.7
	7.8
	7.9

	15 - 64 tahun
	13.8
	14.2
	14.6
	15.0
	15.4

	65 tahun ke atas
	0.8
	0.9
	0.9
	1.0
	1.0

	Jumlah
	22.1
	22.7
	23.2
	23.8
	24.3

	Sumber : Jabatan Perangkaan Malaysia, 2003


Jadual : Jumlah penduduk Malaysia mengikut kumpulan umur, 1998-2002
	4.3
	GRAF BAR MAJMUK


Graf bar majmuk adalah graf yang mempunyai berbagai komponen dalam setiap bar.  Kepentingan komponen di wakili oleh ketinggian bar bagi komponen tersebut.

	4.4
	GRAF GABUNGAN


Graf gabungan ialah graf yang menggabungkan dua jenis graf iaitu graf bar dan graf garisan bagi menunjukkan dua unsur yang berlainan dalam satu graf. Contohnya graf yang menunjukkan jumlah hujan dan suhu dalam satu graf.

	4.5
	CARTA PAI


Carta pai ialah graf bulatan yang dibahagikan kepada beberapa sektor. Setiap sektor  dapat menunjukkan maklumat tertentu . Kepentingan setiap maklumat ini ditunjukkan oleh saiz sudut yang berbeza.

	4.6
	RAJAH ALIRAN


Rajah aliran merupakan rajah yang memberikan gambaran jelas mengenai sesuatu proses. Susunan rajah adalah menurut urutan proses secara sistematik. Aliran proses biasanya ditunjukkan melalui anak panah.



	4.7
	RUMUSAN

	UNIT 5
	PETA


	SUB TAJUK:

5.1 : Objektif

5.2 : Menyenaraikan Pandang Darat Fizikal Dan Budaya Berdasarkan Simbol

5.3 : Hubung Kait Antara Pandang Darat Fizikal Dan Budaya

5.4 : Mentafsirkan Peta Lakar

1.3 : Rumusan


	.1
	OBJEKTIF


Dalam unit ini, anda akan dapat:
· Menyenaraikan pandang darat fizikal dan budaya berdasarkan simbol-simbol dalam peta lakar. 

· Menghubungkaitan pandang darat fizikal dan budaya dalam peta lakar. 

· Mentafsir peta lakar.

	5.2
	MENYENARAIKAN PANDANG DARAT FIZIKAL DAN BUDAYA BERDASARKAN SIMBOL


Peta lakar yang berasaskan peta topografi ialah peta yang dapat menunjukkan dua maklumat penting iaitu:

1. Pandang darat fizikal

2. Pandang darat budaya

1. Pandang Darat Fizikal
· Merangkumi bentuk muka bumi, saliran dan tumbuhan semulajadi.

2. Pandang Darat Budaya
· Merangkumi pelbagai ciri akibat tindakan manusia terhadap persekitarannya seperti petempatan,  pertanian, perlombongan, pengangkutan dan perindustrian. 

· Di dalam peta lakar semua ciri-ciri pandang darat fizikal dan budaya ini dapat dikenali melalui simbol-simbol seperti warna, lorekan, garisan, simbol titik dan singkatan perkataan. 
· Simbol-simbol ini penting semasa membuat tafsiran sesuatu peta lakar.
	Jenis-jenis simbol
	Keterangan

	Simbol titik
	Berupa titik, bulatan kecil, segi tiga sama 

Diguna untuk menunjukkan ciri-ciri di sesuatu lokasi seperti 

	Simbol garisan
	Berupa garisan yang diguna untuk menunjukkan ciri-ciri yang memanjang seperti sungai 

	Simbol kawasan
	Diguna untuk menggambarkan ciri-ciri yang meliputi kawasan luas seperti kawasan tanaman dan paya 

	Simbol bergambar 
	Diguna untuk menggambarkan ciri-ciri yang tidak sesuai ditunjukkan melalui simbol lain 

	Singkatan perkataan
	Diguna untuk menamakan sesuatu ciri seperti  B.P. untuk balai polis 


Jadual : Jenis-jenis simbol yang digunakan di dalam peta topografi untuk menunjukkan pandang darat fizikal dan pandang darat budaya.

	5.3
	HUBUNG KAIT ANTARA PANDANG DARAT FIZIKAL DAN BUDAYA


· Pandang darat fizikal dan pandang darat budaya berhubung kait antara satu sama lain. Contohnya, pandang darat fizikal seperti kawasan tanah pamah yang digunakan untuk tujuan pertanian akan berubah menjadi pandang darat budaya, contohnya sawah padi, jalan raya dan sebagainya. 
· Jadual di bawah  menunjukkan hubung kait antara pandang darat fizikal dengan budaya.
	Pandang darat fizikal
	Kegunaan
	Pandang darat budaya

	Tanah pamah
	Pertanian ,perhubungan, petempatan, kemudahan sosial
	Padi sawah, jalan raya, jalan kereta api, bangunan, sekolah, hospital,  tempat ibadat, wakil pos, balai polis

	Tanah tinggi:
Puncak bukit, Cerun curam, Sungai, Jeram
	Kuasa hidroelektrik, Pelancongan, Perhubungan, Petempatan, Pembalakan
	Empangan, bangunan, jalan raya, jalan tidak berturap

	Tanah beralun
	Pertanian, Petempatan, Perhubungan
	Getah, kelapa sawit, bangunan, jalan raya

	Lembah sungai
Sungai, Pasir, Lumpur
	Pertanian, Pengairan, Perlombongan
	Padi sawah, tali air, terusan, kawasan lombong, kolam, tangki air

	Paya
Sungai, Hutan paya , Lumpur
	Pertanian, Pengairan, Perikanan
	Padi sawah, pelbagai tanaman bukan pokok baka, tali air

	Pinggir pantai
Pantai, Kuala sungai, Tanjung, Teluk
	Pengangkutan, Perikanan, Pelancongan
	Pelabuhan, dermaga, jeti, tembok, bangunan, jalan raya


Jadual : Hubung kait antara pandang darat fizikal dengan budaya

	5.4
	MENTAFSIRKAN PETA LAKAR


Langkah mentafsir peta lakar
· Nyatakan ciri-ciri pandang darat fizikal dan pandang darat budaya. 

· Berikan kedudukan dan anggaran keluasan setiap kawasan. 

· Hubungkaitkan pandang darat fizikal dengan pandang darat budaya. 

	5.5
	RUMUSAN

Kontur yang ditebalkan dinamakan kontur indeks.

Rujukan umum mengenai objek di dalam persegi grid A boleh dibuat melalui RG 1222.  Sementara kedudukan B secara tepat dibuat dengan membahagikan jarak antara garisan grid timuran 14 dan 15 serta utaraan 22 dan 23 kepada 10 bahagian sekata. Kedudukan B dinyatakan secara tepat dalam bentuk rujukan grid 6 angka ialah RG145235.

1 cm mewakili 1 kilometer


1cm mewakili 500 meter


1 cm mewakili 100 meter





1 : 50 000


1 : 100 000


1 : 200 000








Pada tahun 1998, jumlah penduduk Malaysia adalah seramai 22.1 juta orang. Jumlah ini semakin meningkat dari setahun ke setahun, iaitu kepada 22.7 juta orang pada tahun 1999, 23.2 juta orang pada tahun 2000, 23.8 juta orang pada tahun 2001 dan 24.3 juta orang pada tahun 2002. Jumlah penduduk dalam kumpulan umur 0-14 tahun juga semakin bertambah daripada 7.5 juta orang pada tahun 1998 kepada 7.6 juta orang pada tahun 1999, 7.7 juta orang pada tahun 2000, 7.8 juta orang pada tahun 2001 dan 7.9 juta orang pada tahun 2002. Bagi kumpulan umur 15-64 tahun, jumlah penduduk bertambah daripada 13.8 juta orang pada tahun 1998 kepada 14.2 juta orang pada tahun 1999, 14.6 juta orang pada tahun 2000,15.0 juta orang pada tahun 2001 dan 15.4 juta orang pada tahun 2002. Kumpulan umur 65 tahun dan ke atas juga menunjukkan pertambahan daripada 0.8 juta orang pada tahun 1998 kepada 0.9 juta orang pada tahun 1999. Jumlah penduduk dalam kumpulan umur ini tidak bertambah pada 2000, tetapi menjadi 1.0 juta orang pada 2001 dan 2002.

Cara Melukis


Di atas kertas graf lukis paksi menegak dan mendatar 


Daripada jadual lihat nilai maksimum dan minimum.


Tentukan skala menegak. Contoh: 1 cm RM 1000 juta 


Labelkan kedua-dia paksi


Tandakan nilai bagi setiap komponen secara sistematik. Nilai yang lebih besar di bawah.


Lorek atau warnakan komponen bagi menunjukkan perbezaan .


Letakkan tajuk dan petunjuk.

Cara Melukis


Di atas kertas graf lukis paksi menegak dan mendatar.


Ada dua paksi menegak. Paksi kanan mengukur jumlah hujan dan di kiri pula suhu.Paksi mendatar menunjukkan bulan.


Tentukan nilai maksimum dan minimum.


Pilih skala yang sesuai bai suhu dan hujan.


Lukis ketinggian bagi semua bar dan plot  nilai suhu di bahagian tengah setiap bar mengikut bulan.


Sambung semua titik yang diplot.


Lengkapkan dengan tajuk.

Cara Melukis


Daripada jadual kira peratus bagi semua sektor. Contohnya penggiraan sektor elektronik.




















Lukis bulatan  dengan jejari yang sesuai.


Gunakan jangkasudut dan lukis keluasan dalam darjah mengikut sektor.


Warna dan lorekkan setiap sektor.


Label dan lengkapkan dengan tajuk.





�





�





� INCLUDEPICTURE "D:\\Geo Ting 3 + Video\\Bahagian A\\Bahagian A\\Unit 4\\RajahAliran.gif" \* MERGEFORMATINET ���





Cara Mentafsir


Teliti tajuk, susunan nombor, anak panah dan penerangan ringkas.


Contohnya rajah Aliran Rawatan Air Kumbahan yang menerangkan secara ringkas proses rawatan. Anak panah pula menunjukkan urutan proses


























Cerun landai





b)  Cerun curam





c) Cerun Bertangga





d) Lurah





e) Dataran Tinggi





f) Rabung Bukit





g) Tebing Tinggi








